
1

Meuz diz neungz, maang tahz seu thez hawkz
boh ihz phaanz hawkz. Tahz seu thez an diz
samz raang thiz, nam suamz, nam lu seu pawk.
Beuk awlz ihz phaanz kaw ceuh.
Naeh seu seu ngihz, ihz phaanz samz lan saz
khaehz tawz kaang keuh tahz seu thez ne.
Hnhz samz set langz hnhz eunz. Hnhz kaw nam
saz aez tahz seu thez nahz leui. Tahz seu thez
kaw meu rae ceu kuz, daz“A! Beuk ohz nam yal
khaehz hnhz kaw, ohz nam maang ta sapz ngal
deungz kaaiz leui.”



2

Kamz diz hnhz kaw raak leh meu rae ihz saz
khaehz an diz, mial maanyz ihz phaanz an diz
boh, “Cih naehz mih nam saz khaehz aez ohz
nahz lah?” Ihz phaanz daz, “Nam saz, beuk
ohz nam taan bawnz kohz seu paez a.” Tahz
seu thez meu rae daz, “ Khaehz seu lam teur
yal bawnz kohz seu paez haz?” Ihz phaanz
daz, “Eu! An ni seu naeh nam daz, beuk penz
boh ta bawnz suamz siupz a saak, seu ngihz
lao, seu ngihz nanz kaw paw.”



3

Tahz seu thez mial maanyz hnhz, “Mih nam
doz yam haz?” Ihz phaanz kaw daz, “Nam
doz.” Phawmz tahz seu thez ne pleung lan
luat, samz maanyz thaengz, “Mih cih naehz
nam doz yam lah?” Ihz phaanz daz, “Ohz nam
doz daehz yam an ni, kawp daz ohz nam maang
naehz, ta phawmz kawcz tawiz kaw nam
maang. Doz yam thengz ron khamz kaw nam
bawnz daz. Kawp ohz mas ihz maang, ihz
phaanz kaw wiar nam lawt reung dengz yam.
Sangz daz kyahz teur nae kaw ti dutz tae, lan
boh ti kawmz leun. Ihz meoz naehz kaw tiunz
daz mawz yam klawhz ihz.”



4

Kamz ni tahz seu thez kaw ceuk kuz loz daz,
“Aw! Anz mawn.” Tahz seu thez kaw wa loz
phawmz, nam doz yam leui.
Ti mawn mawn tae, daehz thaang daz ihz
maang kyahz lawk ihz phaanz. Keuiz daz nam
anz. Ihz phaanz yaak lawk ihz maang. Nam
doz yam, doz daehz nguat pan. Ihz maang
samz nam doz nguat, doz daehz yam. Kawp
peu daz keuh plah ron, khamz daehz.






